
Agron ISLAMI

ASPEKTE TE JETES SOCIO-EKONOMIKE DHE POLITIKE NE
KOSOVE GJATE SHEKULLIT XVIII SIPAS ANKESAVE DHE
KERKESAVE TE QYTETAREVE

Parimi bazg i shteteve klasike islame t€ Lindjes s€ Mesme ishte
drejtésia. Ky parim edhe tek osmanét z€ njé vend t€ réndésishém. Sa mé
shumé gé Sulltani pranonte ankesat e qytetaréve, aq mé shumé ¢mohe;j
personaliteti i tij. Forma e pranimit dhe e ushtrimit t€ ankesave dhe
kérkesave ndryshonte varésisht nga statusi dhe mundésia e qytetarit pér
t€ 1u ofruar Sulltanit. Sikur bie fjala: t€ huajt q¢ operonin né€ kryeqytet
nén statusin e tregtarit, ndiznin zjarre né€ aférsi t€ Sarajit Osman me
géllim t€ alarmimit t€ sulltanit pér padrejtésité q€ iu béheshin atyre;
qytetarét e kryeqytetit osman, ankesat e tyre ia drejtonin sulltanit kur ai
ishte duke shkuar né lutjen javore t€ sé premtes, apo kur dilte pér gjueti.
Ndérsa, ata t€ zonave mé t€ thella ankesat dhe kérkesat e tyre i dérgonin
né formé t€ shkruar.

Burimi kryesoré i kétij punimi jané 7 dokumente né& gjuhén
osmane t€ papublikuara deri mé tani, qé pér tematiké kané ankesat dhe
kérkesat e qytetaréve/nénshtetasve osman t€ territorit t€ Kosovés gjaté
shekullit XVIII. Shumica e kétyre ankesave/kérkesave kané marr
pérgjigje zyrtare nga organet e mbikéqyrura direkt nga sulltani osman né
Stamboll. Kéto burime nga arkivi osman, nxjerrin né€ pah dimensionin
social, ekonomik, financiar dhe pronésor té qytetaréve t€ Kosovés gjaté
shekullit né fjalé.

1. Hyrje

Kushtetuta me té cilén udhéhigej Perandoria Osmane, pérbéhej
nga dy komponenté kryesoré: Sheriatin, i cili bazohej né librin e shenjté
té fes€ islame, Kur’anin dhe Orf (orf)’in, 1 cili pér mbéshtetje kishte
traditén e vjetér té shteteve t€ hershme turke dhe atyre t€ Lindjes sé
Mesme. Orfi, pérfshinte ligjet apo kodex-et té cilat nxirreshin né emér té
Sulltanit, g€ pér synim kishin lehtésimin e jet€s sé nénshtetasve dhe qé
nuk guxonin t& binin ndesh me legjislacionin e Sheriatit.' Mbi kété bazé
shohim se kemi t& béjmé me sundimtar absolut, patrimonial, i cili fuqiné
e merrte nga Zoti dhe 1 pérgjigjej vetém Atij. Andaj, edhe ishte 1 vetmi
autoritet dhe mé i larti q¢ mund t’i jepte fund njé padrejtésie né toké.?
Pra, Sulltani ishte institucioni i1 fundit, té cilit nénshtetasit osman né
ményré t€ drejtpérdrejt mund t’i drejtoheshin pér t€ marré drejtési.

Sipas principit klasik t€ shtetit, drejté€sia (adalet) ishte themeli 1
administrimit t€ miré t€ shtetit. Ky detaj €shté regjistruar qysh né
shekullin XI né njérén ndér veprat mé t€ hershme t€ shkruara né
turqgishten e vjetér (Kutadgu Bilig), ku ndér t€ tjera thuhet: “fshatari, gé
nuk jeton me siguriné e jetés dhe té pronés, nuk mund té prodhoj, e pér
pasojé i bie dhe kapaciteti taksapagues. Né njé situaté té tille, pér té
mbajtur buxhetin gjithmoné pérplot me para, béhet e domosdoshme qé
sundimtari té sillet me maturi ndaj fshatarit - raja dhe ndaj tij té aplikoj
njé administrim me drejté'si”.3

Mbi bazén e parimit té drejtésisé, autoriteti me i larté i njé kazaje
ishte kadiu, 1 cili emérohej me dekret perandorak (berat) nga ana e
sulltanit, dhe nga ai kérkohej g€ t€ ndaj drejtésiné sipas ligjeve né fuqi.
Al, drejtonte t€ gjitha céshtjet e juridiksionit né kaza, sikur vjen fjala:
mbikéqyrte dhe merrte vendime pér mosmarréveshjet € mundshme
ndérmjet qytetaréve, sipas kérkesave bénte kurorézime dhe
shkurorézime, nxirrte vendime pér caktimin e njé mbikéqyrési (Vekil) pér
ruajtjen e pasurive t€ fémijéve bonjaké deri sa t€ arrinin moshén
madhore, pérkujdesej pér ruajtjen e c¢mimeve né tregje, kumtonte
urdhéresat dhe kérkesat g€ vinin nga ana e kryeqytetit etj. Pra, kadiu,
pérvecse ishte autoritet i drejtésisé, vendimet e té cilit ekzekutoheshin me
ndihmén e sanxhakbeut, kishte edhe kompetencén e njéjt€ me t€ kryetarit
t& sotém t& Komunés.”

' Halil Inalcik, “Orfi-Sultani Hukuk (Kantin) ve Kantnnameler”, Osmanli Tarihinde
Islamiyet ve Devlet,(Istanbul 2016), 57-58.

* Dritan Egro, Ligji Osman ndér Shqiptarét e Mesjetés sé Voné (Tirané: 2012),18.

*Egro, Ligji Osman, 18-19.

*Joseph Schacht, “Mahkeme”, Islam Ansiklopedisi-MEB, C. VII, (istanbul: 1993),147-
149.

Léndét e trajtuara nga ana e kadiut ruheshin né defteré t€ vecanté,
té cilat njihen si Sherijje apo Sixhilate. Ky fond i defteréve &shté njéri
ndér burimet mé t€ réndésishme pér sa i pérket jetés sociale, ekonomike
dhe politike t€ kazave osmane dhe pér fatin e keq, Sixhilatet e Kosovés
deri mé tani nuk jan€ gjetur né Kosové. Megjithaté, studiuesi i
mirénjohur Hasan Kaleshi’ na informon pér njé koleksion t& vecanté
oriental, i cili ruhet né Bibliotekén e Universitetit t& Beogradit, dhe duke
gené se sipas kétij informacioni ky fond i takon myftinis€ sé€ Pejés, mbase
mund t€ jené edhe Sixhilatet e Pejés dhe t€ zonave pérreth.

Si¢ u paraqit mé sipér, Shkalla e Paré pér kérkimin e drejtésisé né
nivelin lokal, respektivisht né€ kaza ishte kadiu. Ky kishte edhe ndihmésit
e tij, naibét té cilét shkonin népér zonat jashté kazasé, respektivisht népér
fshatra, ku si pérfagésues té Kadiut kishin autoritetin e ndarjes sé&
drejtésisé né emrin e tij.°Por, né rast se palét nuk mbeteshin t& kénaqura
me gjykimin e Naibit, mund t€ kérkonin qé ¢éshtja t& shkonte te kadiu,
dhe né rastet kur nuk pajtoheshin as me vendimet e kétij té fundit, ata
mund t’1 drejtoheshin sulltanit me shkresé, ose duke shkuar personalisht
né kryegendér (Stamboll) pér t€ kérkuar drejtési. Né kété rast, ankesat né
formé t€ shkruar trajtoheshin nga autoritetet gendrore t€ mbikqyrura nga
Sulltani dhe pérgjigja kthehej né formé té vendimit t€ preré, i cili
kategorikisht duhej t€ ekzekutohej nga ana e autoriteve t€ sanxhakut ose
kazasé.

2. Disa ankesa dhe kérkesa té qytetaréve té Kosovés té trajtuara
né Divanin Osman gjaté shekullit XVIII

SKosova Nikad i Danas, (Beograd: 1973), 478.

%Pér info mé té zgjéruara rreth sistemit t¢ Gjykatave osmane shih. Ismail Hakki
Uzungarsil, Osmanli Devletinin Ilmiye Teskilati,(Ankara:1965);Abdiilaziz Bayndir,
Islam Mahkeme Usulu, (Istanbul: 1966); Ismail Hakki Uzuncarsili, Osmanli Devleti ‘nin
Ilmiye Teskildt, (Ankara:1984);Joseph Schacht, “Mahkeme”, Islam Ansiklopedisi-MEB,
C. VII, (istanbul: 1993), 147-149; Ilber Ortay1,”Osmanl Devletinde Kad1”, Dianet
Islam Ansiklopedisi, V.24, (Istanbul: 2001); Gazmend Rizaj, “Roli i Kadiut né Sistemin
Administrativ- Gjyqésor té Perandorisé Osmane gjaté shekujve XV-XVIII me véshtrim
té posac€m né Arnautllek™, Gjurmime albanologjike: Seria e shkencave historike 14-
1984 (1985): 93-110;Agron Islami, “1579 Numarali Rodosguk (Tekfurdagi) Ser’iyye
Sicilinin Transkripsyonu ve Degerlendirmesi” (Tezé Masteri, Sakarya Universitesi), 5-
35; Agron Islami-Ayten Ardel, “Defterét e Kadiut Osman (Sixhilatet) — Njé Dokument i
Réndésishém pér Historishkrimin e Jetés Sociale dhe Ekonomike t€ Qyteteve Shqiptare
né shek. 15-19, Shembulli i Manastirit”, Java e Shkencés(Prishting:2013), 474-480.

Pér studiuesin shqgiptar tani mé &sht€ e njohur e vérteta mbi
saktésiné e regjistrimeve osmane té¢ ekonomive familjare, rezultatet e t&
cilave ruheshin né fondin e defteréve & Tahririt,’dhe krahas késaj ajo
aplikonte edhe regjistrimin e ngjarjeve ditore, t€ cilat né fillim ruheshin
né defterét Myhimme, dhe mé voné,pérkatésisht nga fillimi i shek. XVII,
varésisht prej tematikave krijohen fonde té& reja.®Si rezultat i laramanisé
s€ tematikave, sot né arkivin osman kemi fonde t€ ndryshme t& cilat
pérmbajné t€ dhéna me interes pér historing sociale, ekonomike dhe
politike t&€ nénshtetasve osman. Njé fond me réndési pér kéto tematika, e
pérbéjné edhe ankesat dhe kérkesat e qytetaréve/nénshtetasve osman té
territorit t€ Kosovés.

Duke u nisur nga numri i madh i shkresave prej ankesash té
qytetaréve nga Kosova, shohim se kéta t€ fundit ishin miré t&€ informuar
pér t& drejtat e tyre dhe kété e kishin shfrytézuar mjaft€é miré, madje edhe
pér céshtje shumé té thjeshta, si¢ &shté rasti 1 nj¢ vendimi t€ marré karshi
ankesés sé disa fshataréve té besimit islam, t€ cilét vinin nga rrethina e
kazasé s& Prishtinés. Kéta, ankoheshin né Stamboll pér fqinjin e tyre jo
mysliman, 1 cili nuk kishte kujdes ndaj derrave t€ tij t€ cilat kishin
shkaktuar déme népér shtépité e tyre, madje si¢ thuhet né ankesé kafshét
né fjal€ ishin futur edhe né mesxhid (vendfalje). Ankesa, merr pérgjigje
né€ muajin prill t€ vitit 1743, me ¢’rast kérkohet nga Kadiu i Prishtinés qé
konform fetfasé (mendimit t€ dijetarit islam), kétij pronari t’i ndalohet
nxjerrja jashté e kafshéve té lartcekura.’ Duke gené se nuk kemi arritur té
gjejmé ankesén, por vetém pérgjigjen e ankesés (e cila né arsyetueshméri
jep informacionin e detajuar nga t€ ankesés), nuk mund ta dijmé se kush
ishte ushtrues i ankesés, por nga vendimi kuptojmé se, ankesa ishte béré
né emér t& t& gjithé fshataréve té démtuar. Megjithaté, pérmbajtja e
vendimit né fjalé, e béné t& qarté faktin se, prona private dhe ajo e
pérbashkét kishte vleré t€ madhe, dhe si e tillé konsiderohej e
paprekshme nga kushdo, pavarésisht besimit fetar, njéherit shihet se,
autoriteti zyrtar 1 drejt€sis€ né€ Stamboll 1 ka kushtuar vémendje
bashkéjetesés sé qytetaréve té konfesioneve t€ ndryshme fetare dhe si

" Halil Inalcik,Saret-i Defter-i Sancak-i Arvanid, (Ankara:1987); Selami Pulaha,
Popullsia shqiptare e Kosovés gjaté shek. XV-XVI (studime dhe dokumente), (Tirang:
1983); Ferid Duka, Shekujt Osmané né Hapésirén Shqiptare (studime dhe dokumente, (
Tirang; 2016),Iljaz Rexha, Venbanimet dhe Popullsia Albane e Kosovés (sipas
Defteréve Osmane té shekullit XV), (Prishting: 2016).

% Halil Inalcik, “Sikayet Hakki: Arz-i Hal ve Arz-i Mahzarlar”, Osmanli’da Devlet,
Hukuk ve Adalet, (Istanbul: 2000), 48-51.

’Basbakanlik Osmanli Arsivi (BOA) A.DVNSAHKR. d. 112/1009, Prill 1743.

rezultat nuk shohim qé ka pasuar ndonjé dénim/gjobé pér démet e
shkaktuara nga ana e kétyre kafshéve,me pérjashtim t&€ ndalesés pér ti
nxjerrur jashté, pas kétij vendimi.

Njé ankesé tjetér, e cila nxjerré né pah dimensionin gjinoré, sé
cilés i ishte kthyer pérgjigja n€ vitin 1764, ishte ushtruar nga ana Asijes
nga Prishtina. Ajo, ankohej né emér t€ vajzés s€ saj, Bunit. Kjo e fundit,
né vitin 1756 ishte martuar me Mahmudin nga Prizreni. Pas njé kohe t&
shkurtér pér shkak t€ kushteve t€ véshtira ekonomike, bashkéshorti,
Bunin e ktheu né shtépiné e babait t€ saj né Prishtiné dhe né prani té
déshmitaréve kishte théné: “Né rast se nuk kthehem brenda 20 ditéve, le
té kuptohet se Buni mé nuk éshté nén kurorén time”. Pasi g€ Mahmudi
nuk ishte kthyer mé tek gruaja e tij, e €éma e Bunit, pas tre viteve,
pérkatésisht né vitin 1759,nga gjykata e Prishtinés kishte siguruar njé
konfirmim,qé€ ish-burri i Bunit (Mahmudi) nuk kishte mé asnjé té drejté
bashkéshortore ndaj t€ bijés dhe se nuk kishte asnjé pengesé pér ta fejuar
ateme Ebu Bekir Aga-né nga Prishtina. Ky i fundit, gjat€ lidhjes sé
kurorés kishte premtuar 350 kurush dhuraté martese (mehir), ari dhe
rroba t&€ ndryshme nusérie. Mirépo, edhe Ebu Bekir Agaja ishte ndaré nga
Buni dhe nuk i kishte pérmbushur premtimet e dhéna né fejesé. Asija,
ankesén e saj e kishte béré né shkallén mé té larté t€ drejtésisé né
Stamboll, me ¢’rast kérkonte qé€ t€ vihej drejtésia né t&€ drejtén e bijés sé
saj,pér pérfitimin e dhurat€s martesore (mehr-i mueccel), rrobave té
nusérisé dhe t€ drejtén e pagesés né rastet e ndarjes (iddet nafakasi). N&é
pérgjigje t€ ankesés s€ Asijes thuhej se, “ ... i akuzuari (Ebu Bekir Agaja
A.L), nuk i éshté pérgjigjur ftesés sé gjyqit té Prishtinés dhe pér keté
céshtje jané dhené dy fetfa, pérmes sé cilés urdhérohet kadiu i Prishtinés
ta gjente Ebu Bekirin dhe ky i fundit t’ia kompenson té drejtat (e
lartcekura A.L) ish-gruas sé tij, Bunit”."’Né kété rast, marrja si referencé
e mendimit t€ dijetarit islam, respektivisht fetfa-s¢ , shpérfaqé edhe
peshén dhe respektimin e ligjeve té sheriatit né cé€shtjet e drejtésisé né
raport me t€ drejtén e gruas né njé shtet islam, si¢ ishte Perandoria
Osmane.

Dokumentacioni zyrtar osman i shekullit XVIII, argumenton
gjendjen e brishté sociale, ekonomike dhe politike t& shtetit osman, i
ciliné até kohé karakterizohej me keqpérdorim t€ detyrés nga ana e
zyrtaréve shtetéror, dhunimi i fshatrave nga ana e grupimeve té cubave
(Eskiyd), rritja e tatimeve t€ shumta t€ cilat ishin ngarkesé e

'BOA.A.DVNSAHKR.d. 12/59, tetor 1764.

papérballueshme e qytetar'éve,11 e g€ si¢ do té shihet né ankesén pasuese,
edhe luftérat Austro-Osmane (1683-1699) kishin shkaktuar déme té
pariparueshme ekonomike tek qytetarét e Kosovés, gjé qé e réndonte
edhe mé& shumé jeten e tyre. Karshi kétyre presioneve té
papérballueshme, jo rralléheré drejtoheshin ankesa né shkallén mé té
larté t€ drejtésis€é né Stamboll. Njé ankesé t€ késaj natyre e kishin
ushtruar banorét e Prishtinés me daté 12 korrik 1698. Sic thuhet né
dokument, ankesa €shté dérguar né emér té rajés s€ vjetér (kadim re’daya)
té qytetit t€ Prishtinés. Pas detajeve mbi gjendjen e véshtiré ekonomike té
rajés, qé si¢ thuhet né ankesé, kjo gjendje kishte ardhur si rezultat i
pushtimit t€ qytetit nga ana e t€ pafeve (istila-i kiiffar), ku shumé nga
banorét e kishin pé&suar me jetét e tyre, dhe té gjalléve nuk iu kishte
mbetur asgjé nga pasurité e méparshme. N& vazhdim t€ késaj shkrese prej
ankese thuhet se:, “ pasi qé Sulltani pranoi njoftimin (i’ldm) pér gjendjen
toné na fali (liroi A.I) nga taksa e Lonikut", dhe pér kéte si déshmi kemi
Fermanin e Larté Sulltanor. Mirépo qé nga viti 1696/97 ne jemi
regjistruar si raje e ngarkuar edhe me tatimin e avarézit”  dhe
nuzulit,”*(por qé) pérkundér asaj se ne qé nga fillesat e sundimit osman
(hin-i fetihten berii) jemi regjistruar si raje e ngarkuar vetém me taksen e
Lonikut, ku pér ¢do vit japim nga dy akce pér koké banori, tani nga ne
kérkohet gé té japim edhe taksén e avarézit dhe nuzulit ... ne jemi dakord
qé té japim taksen e Lonikut, por jemi té pafuqishém pér taksa tjera,
andaj kérkojmé qé té keni méshiré pér rajén e mjeré dhe té béni faljen e
taksave shtesé t¢ avarézit dhe nuzulit.”" Ankesa né fjalé, pérvec qé
shpérfaq gjendjen e véshtiré ekonomike t€ qytetaréve t€ Prishtinés pas
luftérave Austro-Osmane, nxjerré né pah edhe rritjen e taksave té reja
osmane ndaj rajés.

Njé tematiké tjetér e ankesave t€ qytetaréve nga Kosova &shté
edhe ajo ndaj keqpérdoruesve t€ detyrés zyrtare. Njé déshmi t€ till€ e
hasim né& vitin 1742, e cila ka té béjé me ankesén e parisé s€ Prizrenit
karshi pashallaréve me prejardhje nga Gjakova. Ankesén qé do ta
trajtojmé€ meé poshté jep informacion edhe pér njé ankesé€ paraprake t&
ushtruar kundrejt Ali Pashé Gjakovés, qé€ pér rezultat, gendra kishte
marré hapat dhe e kishte shkarkuar pashain nga pozita e mytesarifit t&

"Yiicel Ozkaya, 18. Yiizyilda Osmanli Toplumu, (Istanbul: 2010), 11.

"’Loniku éshté taksé e vecanté vetém pér rajen e cila banonte né zonat e minierave.

1 Taksé e jashtézakonshme.

“Rezerva ushqimore qé shteti osman i blinte me para nga populli dhe i mbante t&
gatshme gjaté kohés g€ ushtria ndodhej né fushata ushtarake.

" BOA. IE.MDN. 2/144. M& 12.08.1698.

Prizrenit. Né ankesén né fjalé shohim se qytetarét e Prizrenit i ishin
drejtuar sulltanit, né lidhje me shqetésimin e tyre pér gjakovarin Mahmud
Pashazade Aliun, i cili aso kohe ishte eméruar né€ pozitén e mytesarifit t&
Prizrenit. Kéta qytetaré qé deri atéheré taksén e hazerijjés,16 e kishin
paguar né tre késte t€ ndara, pashai i ri ua kishte obliguar t’i paguanin tre
késte té plota pérnjéheré. Po ashtu,né emér t€ dhuratés dhe ushqimeve pér
pashain si taksé shtesé (e re) paguanin edhe 2 gese akge, si dhe 500 keyl17
gruré. Si¢ u tha edhe mé larté, pas ankimit t€ qytetaréve né raport me
sjelljet e kétij pashai prej mytesarifi t€ Prizrenit, gendra e shkarkoi Ali
Pashén dhe né vend té tij eméron t€ véllain e tij, Ahmed Pashén. Por, pér
fatin e keq té prizrenasve, Ahmed Pasha doli t€ jeté edhe mé 1 padrejté se
i véllai. Ai me t€ ardhur né€ pozité, pa t€ drejté, nga populli kishte
mbledhé 3 késtet e taksés s€ hazerij€s, né emér té taksés s€ ashtuquajtur
dhuraté (ikram) 500 esedi kurush'®, né emér té¢ dhuratés sé ushgimeve
1200 keyl gruré, 200 frymé dele dhe 150 gerre kashté. I njéjti, s€ bashku
me 500 cuba shqiptar dhe 500 (cuba) tjeré té¢ udhéhequr nga Haxhi Hasan
Pashazade Tahir Beu, dhe i aférmi i tij (akrabasi) Murat Beu, kishin
mbajtur t€ rrethuar Prizrenin pér 10 dit€, me ¢’rast nga minaret e xhamive
me armé plagosén dhe vrané disa burra dhe gra. Njéherit, kéta djegén
edhe tre lagje té qytetit, plackiten cifligun e Jakup Agés, si dhe
shkatérruan edhe 3 fshatra né rrething té Prizrenit.'® Ankesa né fjalé,
gshté nénshkruar nga 30 personalitete t€ Prizrenit, duke filluar nga
imamét, hatibét, myezinét, tregtarét etj., dhe nuk dihet nése edhe kjo
ankesé ka marré pérgjigje nga gendra, pasi q&€ nuk kemi arritur t€ gjejmé
njé vendim né raport me kété ngjarje.

Njé vendim tjetér i muajit gusht t€ vitit 1764, kishte ardhur si
rezultat i ankesés s€ ushtruar nga qytetarét e Vushtrrisé, Prishtinés dhe
Novobérdés. Kéta qytetaré né ankesén e tyre theksonin se pérkundér asaj
se kishin dhéné taksén e seferijjes20 dhe obligimet tjera karshi shtetit,
vushtrriasi Sylejman Aga, prishtinasi Ismail Beu dhe novobérdasit
Sylejman Aga dhe Adil Beu kishin krijuar afri me disa kadinjé dhe naibé
té kazave, ku pér katér vite me radhé kishin mbledhur taksa t€ shumta né
emér t€ shtetit, ndérsa pér vetét e tyre (kendi nefisleri icun) ua kishin
marré edhe nga shtaté-teté qind (yedi- sekizer yuz) akge. Pas trajtimit té

'® Taksé e jashtézakonshme, qé merrej né kohéra lufte.
7 Kejli &shté njési matése e grurit.

'8 Monedh osmane.

""BOA. ADVN.MHM. 1/55, mé& 1742

% Taksé e luftés.

ankesés s€ qytetaréve té kazave t€ lartpérmendura, ishte marré vendim
gé; kjo praktiké e mbledhjes s€ taksave t€ padrejta t€ ndalet dhe fajtorét
t& gjykohen né gjykatat e kazave né fjalé. Ekzekutimin e vendimit
urdhéroheshin ta bénin Valiu i Rumelis€ s€¢ bashku me kadinjét dhe
naibét e kazasé sé Vushtrrisé, Prishtinés dhe Novobérdés. 2

Njé tematiké tjetér e ankimuesve ishte ajo e problemeve me mos
kthimin e borgjeve, apo hua-marrjeve, si¢ €shté rasti me artarin jo
mysliman Sehikun®, i cili kishte ushtruar ankesé kundrejt Haxhi Ebu
Bekir Agasé nga Prishtina. Ky 1 fundit, n€ vitin 1760 kishte marré 900
kurush borxh nga Sehiku dhe nuk pranonte t’ia kthente. Ankimimit t& tij i
kishte ardhur pérgjigja né formé vendimi né€ muajin gusht t€ vitit 1761.
Né vendimin e drejtuar kadinjéve t€ Prishtinés, urdhérohej gjetja e Ebu
Bekrit dhe shlyerja e borxhit nga ana e tij ndaj Sehikut.> Né kushte
normale, mosmarréveshjet e llojit t& tillé do duhej t&€ zgjidheshin nga ana
e kadiut t€ kazas€ s€ Prishtinés, por, duke gené se tanimé €shté i njohur
fakti se né€ periudhén e pas luftérave Austro-Osmane (1683-1699),
administrata osmane pérballej me problemet e mos kontrollit t&€ ploté
ndaj zyrtaréve t€ saj, dhesi rezultat i keqpérdorimit t€ detyrés zyrtare nga
ana e kadinjéve té kazave,”*edhe ankesat e qytetaréve béheshin direkt né
Divanin osman.

Njé moment unik 1 kérkimit t€ s€ drejtés dhe funksionimit té
sistemit t€ drejtésisé pérbéné rasti i kérkesés sé Sherife Emines nga
Prizreni. Zonja Sherife Emine, si¢ thekson né kérkesén e saj zyrtare ishte
nga pasardhéset e Mehmed Pashé Prizrenit,i cili kishte gené nga
themeluesit e vakéfit né Prizren, e g€ si¢ dihet, vakéfet kishin statutin e
pronave private dhe si té tilla ishin t€ paprekshme edhe nga veté
sulltani.” Mbi kété t& drejté ligjore, zonja né fjalé kérkonte qé& t’i
rikthehej e drejta e administrimit me vakéfin e themeluar nga gjyshi i saj
dy shekuj mé paré. Kérkesén e mbéshteste né vakfijén-dokumentin
themeltaré té vitit 1567, ku sipas saj né két€ dokument ishte precizuar
kushti g€ vakéfi t€ administrohej nga ana e bijve dhe bijave t€ tij
(themeluesit) deri né pérjetési. Nga pérgjigjet g€ jan€ dhén€ mbi t&
njéjtén shkresé-kérkesé té€ Sherife Emine Hanmit, e cila mbané datén 25

' BOA. A. DVNSAHKR. d. 21/131, Gusht 1764.

> Emri mund té lexohet Sehik ose Sehin.

“BOA.A.DVNSAHKR.d.17/108, Gusht 1761.

* Gazmend Rizaj, “Roli i Kadiut né Sistemin Administrativ- Gjyqgésor t&é Perandorisé
Osmane gjaté shekujve XV-XVIII me véshtrim t€ posacém né Arnautllek”, Gjurmime
albanologjike: Seria e shkencave historike 14-1984 (1985): 104-105.

*Historia e Popullit Shqiptar, V. I (Tiran&:2002), 523.

janar 1766, kuptohet se kjo kérkesé deri né dhjetorin e vitit 1766 &shté
trajtuar nga 11 zyre t€ cilat kané déshmuar se njé vakéf i tillé nuk &shté i
regjistruar né fondet e tyre t& vakéfeve né Stamboll.*

Si¢ u pa mé larté, nga letérkémbimi 1 vitit 1766 nénkuptohet se
zonja prizrenase Sherife Emine e kishte humbur luftén pér rikthimin e t&
drejtés s€ administrimit me vakéfin. Por, katér vite mé voné kemi hasur
njé vendim né lidhje me t€ nj&jtén ¢éshtje, e g€ nénkuptohet se kjo zonjé,
nuk kishte ndaluar s€ kérkuari t€ drejtén e saj. Vendimi i dérguar
Mytesarifit dhe kadiut t€ Prizrenit pér ekzekutim &shté 1 muajit tetor té
vitit 1770. Né t€ thuhet:“Zonja Sherife Emine, e cila éshté nga
trashégimtaret e prizrenasit té ndjerit Mehmed Pashés,ka dérguar
kérkesé né Sudde-i Saadet (Derén e Drejtésis€, A.L)..., Mehmed Pasha, i
cili éshté themelues i vakéfit dhe i cili né dokumentin themeltaré ka véré
kushtin gé vakéfi té udhéhiget-administrohet nga bijé dhe bija té tij deri
né pérjetési dhe né té njéjtin dokument éshté paraparé edhe pagesa
ditore prej 10 akcesh pér administratorin e vakéfit ... pa té drejté, kjo
pérgjegjési i éshté dhéné Abdylvehhabit”. Né vazhdim t€ vendimit né
fjalé, shohim se pas insistimit t& zonjés né fjalé, Kadiaskeri i Rumelisé
kishte eméruar njé zyrtar me emrin Ali g€ t€ b&jé verifikimin e
dokumentit themeltaré té vakéfit né sixhilatet-regjistrat e kadiut né
Prizren. Pas hulumtimit, zyrtari kishte vértetuar pretendimin e zonjés
Sherife Emine. Mbi bazén e kétyre t€ gjeturave, né vendimin e muajit
tetor t&€ vitit 1770,kérkohej nga Kadiu dhe Mytesarifi 1 Prizrenit qé t€
ekzekutojné kérkesén legjitime t& zonjés Sherife Emine.”’

3. Konkluzion

Osmanét, t€ cilét deri né shekullin XIX shtetin e tyre e quanin
Devlet-i Aliyye-i Osmaniyye (Shteti 1 Lart€ Osman), konsideronin se ishin
sinonim i shtetit t€ s& drejtés dhe két€ synonin ta aplikonin pé&rmes
institucionit t&€ Shejhul Islamit dhe Kadiut, t€ cilét kishin krijuar edhe
mekanizmin e t€ drejtés s€ ankes€s dhe kérkesés pér ¢do qytetar-
nénshtetas osman.

Ankesat dhe kérkesat e qytetaréve té Kosovés para sé gjithash
japin informacion t€ dorés s€ paré pér studiuesin pér sa i pérket jetés
sociale, ekonomike dhe politike né Kosovés gjaté shekullit XVIII. Mbi
bazén e shembujve g€ u trajtuan mé lart€¢ mund t€ sjellim pérfundime se

BOA. C. MF.14/685, mé 25 janar 1766.
BOA.A.DVNSAHKR.d. 16/105, Tetor 1770.

sistemi 1 drejtésisé osmane gjaté shekullit XVIII ishte mjafté efikas né
pérgjigje, dhe vendimet g€ ishin marré karshi ankesave dhe kérkesave
reale t€ ushtruara nga qytetarét e kazave t€ ndryshme t€ Kosovés
favorizonin ankuesit, si palé e démtuar.

Sa i pérket informacionit historik qé ofrojné ankesat dhe kérkesat
e trajtuara mé lart€, shohim se kemi t€ b&éjmé me njé bashképunim qytetar
t€ konfesioneve té ndryshme fetare né Kosové, dhe me njé kulturé t€ larté
qytetare, ku zgjidhjen e problemeve e bénin pérmes rrugéve
institucionale dhe nuk ngatérroheshin mes vete, si¢ €shté rasti i1
fshataréve t€ Prishtinés karshi kultivuesit t€ derrave, si dhe rasti tjetér i
ankesés s€ nénshtetasit jo mysliman ndaj nénshtetasit mysliman pér mos
shlyerjen e borxhit. Shembulli i dyté, po ashtu nga qytetarét e Prishtinés,
pérve¢ gé jep informacion pér sistemin e taksimit t€ rajés s€ zonave té
minierave vetém me taksén e Lonikut, déshmon edhe vuajtjet dhe
démtimet ekonomike qé pésuan prishtinasit nga luftérat e shkaktuara né
mes osmanéve dhe austro-hungarezéve (1683-1699). Rasti i ankesés sé
prizrenasve karshi pashallaréve gjakovaré, shpérfaq elementin e gjendjes
sé brishté politike dhe sociale né Kosové, ku zyrtarét osman rrethonin
gytete pa ndonjé frik€ nga gendra. M€ pas, vendimet karshi kérkesave té
zonjave si¢ €shté rasti i znj. Asije dhe Emine Sherifes vé né pah
dimensionin gjinoré t€ kohés né€ raport me kérkimin e té drejtave té tyre.
Njéherit, lufta e zonjés Emine Sherife nga Prizreni pér drejtési, pérveg se
shpérfagé elanin e larté t€ njé femre t€ shekullit XVIII pér t€ udhéhequr
me vakéfin/fondacionin e themeluar shekuj mé paré nga gjyshérit e saj,
ofron edhe informacion biografik pér prejardhjen e vérteté t&¢ Mehmet
Pashés, gé disa studiues, kryesisht turq, e trajtojné si personalitet osman
me prejardhje nga zonat e Anadollit, g€ ka geverisur me Prizrenin.



ASPEKTE TE JETES SOCIO-EKONOMIKE DHE POLITIKE NE KOSOVE... 61

Faksimile nga ankesat/kérkesat dhe vendimet e qytetaréve té
Kosovés:

1. Vendimi ndaj ankesés sé znj. Asye né raport me té dre]ten

e vajzés sé saj Bunit pér kompensimin e té drejtés sé dhuratés
martesore dhe dhuratés sé ndarjes.




62 Agron ISLAMI

e, N

/ % Lfd_v‘ 2

b A
.

: g oW, i
ER o ey .
o ) A s @ﬁo;

e . s

- .°.,/£\_ G

S %’Q’W)]/ﬂ»‘
1&’

=

¢

A2,
x‘«\
&

X

e :
sty " 7 ’
) - .
5_,:&(’4W oy > A
d')?"; 3 aLJ, St 252 Besir,

)
C//)J-F» d’/f”d//,rd,.ﬂj‘;)ﬂj "’JJL'A&L_))J_. %W)"}"@W@,
Ay, 7 CeCLy ey ‘?MJV—’J"’ Y ki,
J“Le:ﬁ.)wd}’ 2485550 5) 9};?’06,5/():1 &l '_?;

/J’
c“”) () }"‘)) P‘fj’/r}’ éf&gﬁﬂ)gy »Z‘J‘Jtp/w%w % b z" /

%5
.":Jﬁi})uﬁ;) )U f@au)j;)/f);)p,a,\f: &g\kw”"(wf’
’ﬁ: 0 Jﬂrjwdfvw)/ﬁrpf/uf,fu«( w s
- x»wvs’é)r«w

&
%:/""‘ )RS P fpesiidls 5 L e

NLI ARSEV]
S o] i K, J .-
2. Kérkesa e znj. Emine Sherife nga Prizreni pér té drejtén e

udhéheqgjes me vakéfin/fondacionin e Mehmet Pashé Prizrenit si
trashéguese e tij.

3. Ankesa e pdrisé s¢ Prizrenit kundrejt pashallaé‘ve akovaré:

SUMMARY

ASPECTS OF SOCIAL, ECONOMIC AND POLITICAL
LIFE IN KOSOVA DURING THE XVIII CENTURY
ACCORDING TO THECOMPLAINTS AND REQUESTS OF
CITIZENS

The basic principle of the classical Islamic states of the Middle
East was the justice. This principle also occupies an important role
among the ottomans. The more the Sultan accepted the complaints of the
citizens, the more his personality was valued. The way citizens
complained to the Sultan differed from their status and the opportunity to
approach the Sultan. For example: the foreigners who operated in the
capital under the status of a merchant, lit fires near the Ottoman Palace in
order to alert the Sultan to the injustices done to them; the citizens of the
Ottoman capital addressed their grievances to the Sultan while he was
going to the weekly Friday prayer (Cumma), or when he went hunting.
Whereas, those who lived in the deepest areas of the empire, sent their
complaints and requests in the written form.

The main sources for this paper are7(seven) documents written in
the Ottoman language. Documents are unpublished so far and their topics
consist ofthe complaints and requests of ottoman citizens in the territory
of Kosova during the XVIII century. Most of these complaints / requests
have received official responses from the bodies directly supervised by
the Ottoman Sultan in Istanbul. These sources from the Ottoman archive,
highlight the social, economic, financial and property dimension of the
citizens of Kosova during the XVIII century.

These complaints and requests, first of all, provide first-hand
information on the social, economic and political life in Kosovo during
the XVIII century. Based on the examples we have discussed in the
paper, we can conclude that the Ottoman justice system during the
eighteenth century was quite efficient in response, and decisions that
were made based on real complaints and requests filed by citizens of
different kazas of Kosova, favoured the complainants, as an injured

party.

In terms of historical information, we see that we are dealing with
a civic cooperation of different religious denominations in Kosovo, who
had a high civic culture as they solved problems through institutional
ways and did not confront each other. Such is the case of the villagers of
Prishtina against the pig farmer, as well as the other case of the complaint
of the non-Muslim citizen against the Muslim citizen for not repaying the
debt. The second example also comes from the citizens of Prishtina, in
addition to providing information about the Raja taxation system of
mining areas only with the Lonik tax, also proves the struggle and
economic damages suffered by the people of Prishtina, which were
caused by the wars between the Ottomans and the Austro - Hungarians
(1683-1699).

The case of the Prizren people complaining against the pashas of
Gjakova, reveals the element of the fragile political and social situation
in Kosovo, where Ottoman officials surrounded cities without any fear of
the center. Whereas, decisions following the requests of ladies such as
the case of Mrs. Asije and Mrs. EmineSherife, highlights the gender
dimension of time in relation to demand for their rights. Meanwhile, the
struggle of Mrs. EmineSherife from Prizren for justice, in addition to
revealing the high elan of a woman of the XVIII century to lead the waqf
/ foundation founded centuries ago by her grandparents, also provides
biographical information about the true origin of Mehmet Pasha, who
some scholars, mainly Turks, treat him as an Ottoman personality from
the areas of Anatolia, who ruled Prizren.






